
ABSTRAK  
 
Kajian ini dibuat bertujuan mengkaji peranan kumpulan pihak berkepentingan (interested party) atau IP yang 

terlibat secara langsung serta hubungannnya dengan isu-isu luaran dan dalaman Polimas. Pihak berkepentingan 

ini terdiri daripada individu atau kumpulan yang ada hubungan dengan Polimas seperti staf, pelajar, Jabatan 

Pengajian Politeknik, Kementerian Pendidikan dan lain-lain lagi. Objektif kajian ini adalah untuk 

mengenalpasti risiko merujuk kepada hubungan pihak berkepentingan dengan isu-isu tersebut.  Metodologi 

yang dipilih adalah dengan menggunakan borang Dokumen Analisa Isu sebagai rujukan hasil dapatan. 

Responden yang dipilih dalam kajian isu dalaman dan luaran  adalah pemilik proses dan teras di Polimas Jitra 

Kedah.  Hasil dapatan daripada analisa isu dalaman dan luaran tersebut telah menghasilkan sebanyak 780 isu, 

iaitu sebanyak 508 adalah isu dalaman dan 272 sebagai isu luaran. Daripada dapatan isu-isu tersebut kajian ini 

telah menghasilkan risiko sebanyak 171, iaitu risiko tinggi, sederhana dan rendah. Pemilik proses dan teras telah 

berjaya melengkapkan dokumen analisa isu yang diberikan, mereka berjaya mengenalpasti risiko merujuk isu-

isu dan hubungan dengan pihak berkepentigan tersebut. Mengenalpasti risiko merujuk borang Dokumen Analisa 

Isu telah boleh dimasukkan pada bahagian mengenalpasti risiko pada borang borang pencegahan dan 

pengurusan risiko 

 
KATA KUNCI: isu dalaman, isu luaran. 

 

1. Pengenalan 

Dalam perlaksanaan Sistem Pengurusan Kualiti atau SPK di Polimas banyak pihak-pihak yang 

berkepentingan yang boleh dikenalpasti memberikan kesan secara langsung atau tidak 

langsung. Kami telah menghasilkan satu borang, Borang Dokumen Analisa Isu sebagai 

panduan untuk digunapakai oleh semua pemegang proses dan teras dalam perlaksanaan 

mengenalpasti risiko proses kualiti Polimas. Borang tersebut perlu diisi dengan lengkap. 

Penulis juga memberikan satu bengkel pengukuhan kefahamam kepada staf Polimas bagi 

memahami dan melengkapkan borang tersebut secara tepat dan sistematik. Fokus kajian ini 

hanya kepada pemegang proses dan teras dalam kualiti Polimas.  

 

Pihak berkepentingan (interested party) atau IP adalah individu atau kumpulan di 

Polimas seperti staf, pelajar, jabatan pengajian politeknik, kementerian pendidikan dan lain-

lain lagi. Mereka adalah pihak yang mempunyai kepentingan untuk sesuatu organisasi dalam 

bentuk konteks hubungan dan jalinan organisasi. Contoh dalam sistem pendidikan untuk 

Polimas ini seperti majikan atau industri adalah salah satu contoh dianggap sebagai pihak 

berkepentingan utama (primer) kerana mereka menyumbang kepada organisasi dalam bentuk 

pekerjaan dan latihan. Oleh itu, pemegang saham ini boleh mempengaruhi polisi organisasi 

dalam bentuk aspek pengajaran, kurikulum, latihan teknik dan vokasional kerana ia boleh 

memilih pelajar-pelajar dalam organisasi Polimas.  

 

Wheeler dan Sillanpa (1997) telah mengkategorikan pihak berkepentingan kepada dua 

iaitu pihak berkepentingan pasaran dan pihak berkepentingan bukan pasaran. Pihak Polimas 

telah mengenalpasti secara umum pihak berkepentingan dalam bengkel kualiti yang telah 

dijalankan semasa separuh tahun 2017. Polimas telah mensasarkan pihak berkepentingan 

yang penting untuk memastikan organisasi pendidikan seperti Polimas memahami secara 

tepat dan sistematik agar hubungan menjadi akrab dan rapat. Pihak-pihak berkepentingan 

yang telah dikenalpasti boleh dirujuk di borang Dokumen Analisa Isu. 

Isu dalaman dan luaran perlu dikenalpasti oleh pemilik proses, isu tersebut perlu dirujuk 

kepada pihak berkepentingan yang sesuai dan akhirnya pemiliknya dapat mengenalpasti 

risiko sendiri. SWOT Polimas dianalisa telah di senaraikan tentang kekuatan, kelemahan dan 

peluang yang ada bolehlah dijadikan panduan oleh pemiliknya merujuk rajah 1 

 

 

     Rajah 1: SWOT Polimas 

2. Sorotan Kajian  

Dalam proses mengenalpasti risiko samada di organisasi atau jabatan, keperluan kefahamam 

mengenalpasti risiko, seorang perlu mempunyai pengetahuan yang baik dan mendalam 

mengenai proses, peralatan yang terlibat dan pengetahuan mengenai penggunaan bahan-bahan 

bertoksik dalam kilang diperlukan (Jorgensen, 2005). Isu dalaman dan luaran amat penting 

untuk dinilaikan secara sistematik dan teratur agar risiko yang dikenalpasti daripada hasil isu-

isu tersebut ada hubungan dengan pihak-pihak berkepentingan dan SPK Polimas untuk 

rujukan kelak. Dalam mengenalpasti risiko hanya bagi satu kegagalan (Alp, 2001), tidak sesuai 

untuk mengenalpasti punca kemalangan yang pelbagai (Alp, 2001) serta tidak sesuai digunakan 

untuk mengenalpasti bahaya yang berpunca dari faktor kemanusian dan prosedur (Alp, 2001).  

Mengenalpasti bahaya merujuk kepada mengenalpasti sebarang situasi yang tidak diingini 

yang boleh menyebabkan kemalangan (MS 1722:2003). Contohnya, lantai kerja yang licin. 

Bahaya yang mungkin berlaku ialah kemungkinan pekerja akan tergelincir dan jatuh. Bahaya 

telah dikategorikan dalam beberapa kategori bagi memudahkan bahaya dikenalpasti. Kategori 

dan contoh bagi setiap kategori adalah seperti berikut (Ismail Bahari, 2002): 

Dokumen analisa isu ini digunapakai oleh kakitangan POLIMAS dan Jawatankuasa 

Pengurusan Kualiti Polimas bagi mengenalpasti risiko secara bersistematik dan teratur.  

Dokumen analisa isu ini memenuhi standard MS ISO 9001:2015 yang diperkenalkan selepas 

tamat versi MS ISO 9001:2008. Pihak berkepentingan (interested party) adalah individu atau 

kumpulan seperti staf, pelajar, kementerian, mampu dan lain-lain . Kewujudan pihak-pihak 

kepentingan ini dapat melengkapkan kitar keperluan kualiti dalam SPK Polimas agar 

organisasi memahami dalam bentuk konteks hubungan dan jalinan. Skop dan peraturan yang 

diguna pakai dalam analisa ini dengan merujuk kepada:- 

 

1. Pihak yang berkepentingan yang relevan dengan sistem pengurusan kualiti. 

2. Keperluan pihak yang berkepentingan ini yang relevan dengan sistem pengurusan kualiti 

Polimas. 

 

3. Metodologi Kajian 

Dalam kajian ini metodologi yang digunakan adalah dengan menggunakan borang Dokumen 

Analisa Isu sebagai rujukan hasil dapatan. Borang tersebut bersistematik dan mudah difahami 

untuk pemilik proses dan teras yang lain dalam sistem pengurusan kualiti. Pemilik proses 

kualiti SPK akan memaklumkan kepada kesemua pemilik proses-proses SPK POLIMAS 

bagaimana cara-cara menulis dan mengisi borang yang bermula dengan mengenalpasti isu 

dalaman serta isu luaran. Kaedah mengisi borang ini diperhalusi dan dibincangkan secara 

berformat dan bersistematik serta mengikut piawaian MS ISO 9001:2015 dikalangan semua 

pemilik proses di POLIMAS. Dibawah adalah borang borang Dokumen Analisa Isu yang 

dibangunkan oleh penulis sebagai panduan pada rajah 2 

 

 

Rajah 2: Borang Dokumen Analisa Isu 

4. Analisa  Dapatan Dokumen Analisa Isu 

 

Penilaian dalam mengenalpasti risiko didalam SPK POLIMAS adalah dengan  mengumpulkan 

semua maklumat-maklumat yang ada hubungan dengan isu yang ingin dipilih daripada proses 

atau teras yang telah dikenalpasti. Menyenaraikan pihak-pihak berkepentingan (interested 

party) yang terlibat secara terus atau tidak secara terus. Pemilik proses akan melengkapkan 

dokumen analisa isu ini dengan menulis pihak berkepentingan yang terlibat samada staf, 

pelajar, jabatan, kementerianan, industri, majikan dan lain-lain.  

 

Pemilik proses dan teras mengenalpasti pihak berkepentingan, isu-isu dalaman dan luaran. 

Isu yang tertinggi samada isu dalaman atau luaran yang lebih tinggi akan dijadikan tajuk utama 

sebagai risiko oleh pemegang SPK KPI atau proses Polimas. Laporan KPI dan proses pada 

setiap prosedur boleh dijadikan panduan untuk mengenalpasti pihak berkepentingan, isu-isu 

boleh dirujuk rajah 3 dan rajah 4. 

 

 

       Rajah 3 

 

       Rajah 4 



JOURNAL OF TECHNICAL AND VOCATIONAL EDUCATION (2019). VOLUME 1. PAGE 79-86 

 
 

83 
 

4.1 Dapatan Analisa Risiko Daripada Dokumen Analisa Isu 

 

Sebanyak 7 teras untuk KPI serta 38 pemilik proses yang dirujuk dalam cartalir proses telah 

dipantau secara berkumpulan dan perbincangan selama 6 bulan dan telah berjaya mengumpul 

dapatan analisa isu yang berpandukan pihak-pihak berkepentingan, isu dalaman, isu luaran dan 

akhirnya hubungan antara isu dan pihak-pihak berkepentingan dihubungkait maka wujudnya 

risiko dalam KPI dan proses tersebut. Memahami keperluan dan jangkaan pihak 

berkepentingan disebabkan oleh kesan yang wujud terhadap keupayaan organisasi untuk 

menyediakan secara tekal produk dan perkhidmatan yang memenuhi keperluan pelanggan, 

serta keperluan berkanun dan peraturan yang digunapakai. Hasil dapatan daripada analisa isu 

dalaman dan luaran tersebut telah menghasilkan sebanyak 780, iaitu sebanyak 508 adalah isu 

dalaman dan 272 sebagai isu luaran. Daripada dapatan isu-isu tersebut telah menghasilkan 

risiko sebanyak 171, iaitu risiko tinggi, sederhana dan rendah. Dibawah adalah rujukan dapatan 

secara carta yang boleh memudahkan kefahaman pemilik. 

 

Bil Pihak Berkepentingan Isu Dalaman/ Luaran 

1 Staf/ Pensyarah  336 

2 Pelajar  288 

3 Organisasi/Jabatan 76 

4 JPPKK 36 

5 Industri 28 

6 Agensi/Profesional 16 

 

 

Bil Mengenalpasti Risiko Isu Dalaman/ Luaran 

1 Isu Dalaman 111 

2 Isu Luaran 60 

 

 

Daripada dapatan isu-isu tersebut telah menghasilkan risiko sebanyak 171, iaitu risiko 

tinggi, sederhana dan rendah. Rajah 5 adalah rujukan dapatan secara carta yang boleh 

memudahkan kefahaman pemilik. 

     Rajah 5 

 

Di rajah 6 adalah rujukan dapatan secara carta yang boleh memudahkan kefahaman pemilik 

proses dan teras. 

 

 

 

Rajah 6 

5. KESIMPULAN 

Dapatan kajian mendapati telah berjaya mengumpulkan sebanyak 7 teras untuk KPI serta 38 

pemilik proses yang dirujuk dalam cartalir proses telah dipantau secara berkumpulan dan 

perbincangan selama 6 bulan dan telah berjaya mengumpul dapatan analisa isu-isu dalaman 

dan luaran telah menghasilkan sebanyak 780, iaitu sebanyak 508 adalah isu dalaman dan 272 

sebagai isu luaran. Daripada dapatan isu-isu tersebut telah menghasilkan risiko sebanyak 171. 

Pada 24 Oktober 2018 Polimas telah dianugerahkan MS ISO 9001:2015 kerana  mematuhi 

kehendak pihak SIRIM  sehingga 4 Oktober 2019 untuk semakan pematuhan kali kedua. 

Cadangan untuk semakan pematuhan kali kedua untuk 7 teras pelan strategik perlu 

diperincikan kandungannya merujuk KPI, pemilik proses PK-PS dan PK-PPP perlu perincikan 

kefahaman proses. Proses Tindakan pencegahan dan pengurusan risiko TPPR perlu dijalankan 

secara bersama dokumen analisa isu agar hasil dapatan risiko lebih terperinci dan tepat. 

